
Sameinað Alþingi ályktar að skora á ríkisstjórnina að láta nú þegar semja áætl-
un um ferðir allra þeirra skipa, sem sigla í strandferðum við ísland og gerð eru út
af Skipaútgerð ríkisins. Skal áætlunin samin þannig, að skipakostur sá, sem útgerð-
in hefur yfir að ráða, verði notaður á sem allra hagkvæmastan hátt. bæði til fólks-
og vöruflutninga, um leið og þess sé gætt, að staðir og héruð, sem lélegar eða engar
bílasamgöngur hafa við aðalvegakerfi landsins, fái hlutfallslega meiri not af far-
þegaskipunum en þau héruð eða staðir, sem möguleika hafa á því að fullnægja
fólksflutningi með bifreiðum. Áætlunin sé birt almenningi svo fljótt sem auðið er
og eigi síðar en 1. des. n. k.

Samfara þessu skal ríkisstjórnin einnig hlutast til um, að samdar verði áætlanir
fyrir alla flóabáta, sem styrk hafa úr ríkissjóði, og séu þær birtar almenningi að
minnsta kosti 30 dögum áður en ferðirnar hefjast.

Greinargerð.
Skömmu eftir að ófriðurinn brauzt út 1939, eru gefin út bráðabirgðalög um

heimild fyrir ríkisstjórnina til að banna að veita upplýsingar um ferðir skipa. Sam-
tímis er gefin út auglýsing, sem bannar að veita upplýsingar um ferðir skipa, ann-
arra en þeirra, sem eru í innanlandsferðum. En þótt skip þessi séu undanskilin í
auglýsingunni, hefur þótt rétt að gefa ekki út áætlanir fyrir þau að óbreyttu ástandi
í landinu. Að skipin hafa siglt þannig árum saman áætlunarlaust, hefur hvort
tveggja í senn, bakað landsmönnum margvíslega örðugleika og aukið jafnframt
stórkostlega kostnað við dreifingu varanna, þar sem notagildi skipanna hefur orðið
margfalt minna fyrir óvissuna, sem ríkt hefur um ferðir þeirra. Er núverandi ástand
í þessum málum algerlega óþolandi. Ástandið í landinu hefur hins vegar breytzt
þannig nú, að engin hætta sýnist fólgin í því að láta skipin sigla innan lands eftir
fyrir fram gerðri áætlun. .

Þegar litið er yfir skýrslu Skipaútgerðar ríkisins frá sama ári, er ljóst, að við-
komufjöldi skipanna hefur verið allverulegur á mörgum stöðum á landinu og það
svo, að fullt gagn hefði mátt vera af þeim, ef um skipulagðar ferðir hefði verið að
ræða. En það er fjarri því, að svo hafi verið. Ber því að stefna að því nú þegar að
skipuleggja þessar ferðir eftir þvi, sem unnt er. Verður þá jafnframt að taka fullt
tillit til þess, að sem beztur árangur náist með þeim takmarkaða skipakosti, sem
fyrir er, og að um viðkomur farþega skipa verði meira tillit tekið til þeirra staða
og héraða, sem útilokuð eru frá vegasambandi landsins, en hinna, sem daglega eða
vikulega eiga kost á bifreiðaferðum.

Tillagan gerir ráð fyrir, að þessu verði komið í framkvæmd eigi síðar en 1. des.
n. k., og er þess vænzt, að málið mæti svo mikilli saniúð hjá þingmönnum, að af-
greiðsla þess nái fram að ganga hið allra fyrsta. Þá þykir einnig sjálfsagt, að áætlun
sé gefin út fyrir alla flóabáta, sem styrks njóta úr ríkissjóði, og hún birt almenn-
ingi eigi síðar en mánuði áður en viðkomandi ferðir hefjast.


